ՀԻՄՆԱՎՈՐՈՒՄ
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ԴԵԿՏԵՄԲԵՐԻ 10-Ի N 1438-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
1.
Անհրաժեշտությունը
Նախագծի ընդունման անհրաժեշտությունը պայմանավորված է Հայաստանի Հանրապետության կառավարության 2009 թվականի դեկտեմբերի 10-ի N 1438-Ն որոշմամբ (այսուհետ՝ Որոշում) սահմանված պարտավորություններից բխող ՀՀ հարկային օրենսդրության պահանջների ամբողջական կատարման հետ:

2. Ընթացիկ իրավիճակը և խնդիրները
Համաձայն ՀՀ կառավարության 2009 թվականի դեկտեմբերի 10-ի թիվ 1438-Ն որոշման`

<<Սևան>> ազգային պարկի տարածքի պետական սեփականություն հանդիսացող հողամասի օգտագործման համար <<Սևան>> ազգային պարկ>> ՊՈԱԿ-ի կողմից գանձված վճարների առնվազն 30 տոկոսը պետք է փոխանցվի այն համայնքի բյուջե, որի վարչական սահմաններում է գտնվում տվյալ հողամասը` <<Սևան>> ազգային պարկ>> ՊՈԱԿ-ի և համապատասխան համայնքի ղեկավարի միջև կնքված պայմանագրերի հիման վրա:  

Հայաստանի Հանրապետության Գեղարքունիքի մարզի համապատասխան համայնքների վարչական տարածքներում ընդգրկված հողամասերի գանձված վարձավճարներից ավելացված արժեքի հարկ վճարելու պարտավորություն կա: <<Սևան>> ազգային պարկ>> ՊՈԱԿ-ի 30 տոկոսի մասհանումը, ըստ ՀՀ կառավարության որոշման, կատարվում է մինչև ավելացված արժեքի հարկ հաշվարկելը: Արդյունքում <<Սևան>> ազգային պարկ>> ՊՈԱԿ-ը ամբողջ վարձավճարի ավելացված արժեքի հարկը վճարում է իր տրամադրության տակ մնացած 70 տոկոսի հաշվին, քանի որ համայնքը ավելացված արժեքի հարկ վճարելու պարտավորություն չունի:
3.
Կարգավորման նպատակը և ակնկալվող արդյունքը

Նախագծի ընդունմամբ կկատարվի Հայաստանի Հանրապետության Գեղարքունիքի մարզի համայնքների վարչական տարածքներում ընդգրկված հողամասերի գանձված վարձավճարներից տարեկան գումարների ճշգրիտ բաշխում, որի արդյունքում ընդհանուր վարձավճարից գոյացած տարեկան գումարի  20 տոկոսը կփոխանցվի Հայաստանի Հանրապետության պետական բյուջե` որպես ԱԱՀ, որից հետո մնացած մասի 30 տոկոսը կփոխանցվի այն համայնքների բյուջեներ, որոնց վարչական տարածքներում ընդգրկված են վարձակալության տրված` նշված հողամասերը: Փոխանցվող գումարները կլինեն սահմանված կարգով մասհանումների արդարացի բաշխում <<Սևան>> ազգային պարկ>> ՊՈԱԿ-ի և համայնքների միջև իրենց գործառույթների իրականացման համար:
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
<<Հայաստանի Հանրապետության կառավարության 2009 թվականի դեկտեմբերի 10-ի N 1438-Ն որոշման մեջ լրացում կատարելու մասին>> Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  փոփոխություններ և /կամ լրացումներ կատարելու անհրաժեշտություն չկա:

Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

<<Հայաստանի Հանրապետության կառավարության 2009 թվականի դեկտեմբերի 10-ի N 1438-Ն որոշման մեջ լրացում կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:

